
Aallaqqaasiut:
Inuit	 amerlanersaat	 kræfteqarnertik	 paasigaangamikku	 annilaaru-
jussuartarput.	Qisuariarnerit	assigiinngittaqaat.	
Amerlasuut	annilaangasorujussuanngortarput	toqunissartillu	eqqar-
saatigeqqajaalersarlugu.	 Inuit	 ilai	 soriusissaarutivittarput,	 suullu	
tamaasa	 artornartutut	 upperiuminaatsutullu	 isigilersarlugit.	 Allat	
nappaatertik	 katsorsartinnissartillu	 qanoq	 iliuuseqarfiginiassallugu	
pilersaarusiorfigilertarpaat.
Puakkut	kræfteqarneq	imaannaanngitsuuvoq,	qujanartumilli	katsor-
sarneqarnissaa	 pillugu	 ilisimatuut	 pitsanngorsaaniartuarlutik	 sulip-
put.

Puakkut	kræfteqarneq	marlunnik
immikkoortutut	taaneqarsinnaavoq	ukuninnga:
Sananeqaatit	minnerit	atorneqaratik	puakkut	kræfteqarneq,	aamma	
sananeqaatit	minnerit	atorlugit	puakkut	kræfteqarneq.	
Taakkua	 kræfteqarnerit	 imminnut	 attuumassuteqanngilluinnarput	
assigiinngitsumillu	katsorsarneqartarlutik.
Taamaattumik	katsorsaaneq	immikkut	nassuiaatissartaqarpoq	puak-
kut	kræfteqarnermi	sananeqaatit	minnerit	atugaaneri	atugaanngin-
nerilu	tunngavigalugit.
Una	 atuagassiaq	 nappaatip	 katsorsarneqarneratalu	 apeqqutissar-
taanut	akissutissanik	imaqarpoq.
Puakkut	kræfteqartut	tamarmik	immikkut	assigiinngeqisunik	atuga-
qartarput.	Taamaattumik	nakorsaq	aamma	peqqissaasoq	ilinnik	kat-
sorsaasussat,	 illit	 nappaatinnut	 tunngasunik	 apeqqutigisassannut	
akissutissaqarluarnerussapput.

Juli	2009

Aallaqqaasiut

Puaat	qanoq	atuuffeqarpat?

Inuup	sananeqaataasa	
minnerpaaffiinik
annikinnerpaajunngitsunik	
(ikke-småcellet)
puakkut	kræfteqarnerup	
qanoq	ilineri	assigiinngitsut.

Inuup	sananeqaataasa	
minnerpaaffiinik
(småcellet)	puakkut
kræfteqarnermi	nappaat	
siaruarsimasoq.

Puaat	qanoq	atuuffeqarpat?
Puaat	suliassaraat	timip	silaannartaqartinnissaa.	Puaat	marluupput	 illugiillu-
tik	sakissamiittut.	Puaat	marluusut	 imminnut	ataneqarfii	 illersuutinik	 immik-
koortitsiveqarput,	(Lungelapper).	Saamerleq	marlunnik	talerperlerlu	pingasu-
nik.	 Puaat	 ataatsimik	 angisuumik	 sulloqarput,	 orpikkatullu	 pilutserfilittut	
amerliartortunik	 sulloqarlutik,	 sullut	 milliartornertik	 ilutigalugu	 amerliartor-
put	 (bronkier).	 Taakkua	 aamma	 milliartorput	 amerliartorlutillu	 naggataagut	
annikitsuarannguanngorlutik	 silaannarmik	 imallit	 (alveolerne).	 Taakkua	
silaannarmiit	 immerneqarlutik	 aammut	 timillu	 sinneranut	 silaannaqartitsip-
put.
Puaat	 sakissami	 najungasunit	 ungalorneqarsimapput.	 Tassaniipput	 aamma	
uummat,	taqarsuit,	anersaartorfik	kiisalu	nerisat	aqqutaat.	Puaat	avatangiise-
raat	qinersit	katersuuffiat	qinersillu	nalinginnaasut.

Puakkut	kræfteqarnermut
suut	ilisarnaataappat?

Puakkut	 kræfteqarnermut	 ilisarnaataasut	 inummiit	 inummut	 al-
lanngorartumik	 malunnaateqartarput.	 Ilisarnaatit	 nalinginnaaner-
paat	 tassaapput	 quersorneq,	 quersornerup	 allatut	 ilinera,	 quersor-
neq	aattalik,	anertikkarneq	iggiarlunnerlu.	
Sakissakkut	anniarneq,	puakkullu	nuammik	unitsitsikulaarneq	aam-
ma	 malunnaataasinnaapput.	 Amerlasuut	 aamma	 qasoqqasorujus-
suanngortarput,	nererusussuseqaratik	sanigorlutillu.
Pujortartartuuguit	 anersaartuutikkut	 ippigusuutit	 immaqa	 sungiu-
tereersimassavatit,	 taamaattumik	 eqqumaffigissavat	 ilisarnaatit	 na-
linginnaasumiit	sakkortuseriarsimanissaat.

Misissuinerit	suut	ingerlanneqassappat?
Nappaativit	 paasinissaata	 tungaanut	 sukumiisumik	 misissuinerit	
ingerlanneqassapput.	 Misissuinerit	 nalinginnaanerpaat	 ataani	 nas-
suiaatigineqassapput.
Siullerpaamik	 puakkut	 tarrarsorneqartussaassaatit.	 Puakkut	 kræfte-
qarnermi	 amerlasuutigut	 takuneqarsinnaavoq	 taarnersaq	 puanniit-
toq.	 Taamaattoqarpalli	 aamma	 imaanngilaq	 kræftiunera	 qular-
naatsumik	paasineqartoq.

Tarrarsuineq	sukumiinerusoq	aamma	
ingerlanneqassaaq	tassaasoq	CT-scanning
Imaluunniit	aamma	alla	 tarrarsueriaaseq	PET	 ilanngullugu	CT-scan-
ner-ineq	 iluaqutigalugu	 misissorneqassaatit.	Taamatut	 tarrarsuiner-
mi	 erseqqinnerusumik	 takuneqarsinnaavoq	 kræfteqarfik	 puavit	
suaniippiarnersoq,	 qanoq	 annertutiginersoq	 kiisalu	 sakissanni	
allanut	qanillisimanersoq	takuneqarsinnaavoq.
Tarrarsuineq	 scannerineq	 aamma	 iluaqutigalugu	 qinersit	 sakissan-
niittut	 misissorneqarsinnaapput	 kiisalu	 nappaat	 tingunnut	 tartullu	
sanilequtaanut	anngussimanersoq	takuneqarsinnaalluni.
Misissortinninni	aamma	qinngortaateeqqat	atorlugit	anersaartuutit	
misissorneqassapput	kiisalu	misissugassamik	piigaqartoqassaaq.

Puakkut	kræfteqarnermut	suut	ilisarnaataappat?

Qinngortaat	amitsoq	atorlugu	nakorsap	puaat	misissorsinnaavai.
Misissuineq	taaguuteqarpoq	bronkoskopi.

Qinngutaasanik	puakkut	misissortinneq	
(bronkoskopi)
Taamatut	 misissuinermi	 qinngutaasaq	 peqinneqarsinnaasoq	 ator-
lugu	qanikkut	anersaartuutikkullu	mangussilluni	puaat	nakorsamiit	
misissorneqassapput.	 Taamaattoqartillugu	 aamma	 nakorsaq	 misis-	
sugassamik	 piigaqarsinnaavoq.	 Taamatut	 misissuinermi	 misissu-
gassaq	 kisiat	 qeritillugu	 misissuisoqarsinnaavoq	 aammali	 misis-
suinermi	sinitsitsisoqarsinnaavoq.

Qinngutaasanik	atorluni
qinersinik	misissuineq
Puakkut	 kræfteqartoqartillugu	 qinersit	 arlallit	 puaat	 eqqaaniittut	
tassaasarput	siaruaaffiit	siulliit.	Taamaattumik	qinngutaasaq	ledning-
itut	 ittoq	 peqissinnaasoq	 (mediastinoskopi),	 atorlugu	 qungatsip	
saatungaa	putulaarlugu	misissuisoqassaaq.	
Qinngutaasaq	atorlugu	nakorsap	anersaartorfiup	aqqutaata	silataa-
nut	 isiginnaarluni	 misissuinermini	 takusinnaavai	 qinersit,	 taakkualu	
kræftip	sananeqaataanik	akoqalersimanersut	misissorsinnaavaa.	
Qinersiniit	 ilanngaanikkut	 misissugassamik	 piigaqartoqarsinnaavoq	
aammali	 qinersit	 ataasiinnaanngitsut	 peerlugit	 misissugassanngor-
tinneqarsinnaapput.
Qinersinik	 misissuinermi	 amerlanertigut	 anersaartuutit	 aamma	 mi-
sissorneqartarput.
Qinngutaasat	 allaanerulaartut	 nipip	 maligaasaanik	 iluaqutillit	 ator-
lugit	 misissuineq	 (endoskopisk	 ultralyd)	 aamma	 atorlugu	 misis-
suisoqarsinnaavoq.	 Aamma	 taanna	 ledningitut	 ippoq	 peqissinnaa-
soq.	Taanna	atorlugu	misissugassanik	qinersiniittunik	anersaartuutip	
annerup	sinaaniittunik	piigaqartoqarsinnaavoq.	Tamanna	qeritinne-
qarnikkut	pisarpoq.
Kiisalu	 nerisat	 aqqutaata	 killinganiittut	 qinersit	 misissugassamik	
peersivigineqarsinnaapput.	Taamatut	piigaqartoqassatillugu	qinngu-
taasaq	 ultralydscanner	 qanikkut	 nerisat	 aqqutaannut	 mangullugu	
pisarpoq.

Qinngutaasanik	puakkut		misissortinneq	(bronkoskopi)

Misissugassamik	piigaqarneq	(biopsi)
Anersaartuutikkut	misissugassamik	piigaqartoqarnissaa	ajornassap-
pat	taava	nakorsaq	meqqummik	amitsumik	iluaquserluni	ammikkut	
mangullugu	piigaqarsinnaavoq.
Taamaalilluni	piigaqarnermi	qeritsitineq	iluaqusiunneqartarpoq.	
Ippigisinnaasaq	 malugineqarsinnaasoq	 taamaallaat	 qeritinneqar-
nermi	ippinnaataasoq.
Ilanngarsivigineqarnermi	 aanaalertoqarsinnaavoq	 aamma	 puaat	
qaarneqarsinnaapput,	 taamaattoqartilluguli	 qaqutigorsuaq	 pinar-
toqartarpoq.

Puaat	piginnaasaasa	misissorneqarnerat	
Pilatsittussaatillutit	 misissorneqartussaq	 siulleq	 tassaavoq	 puavit	
qanoq	piginnaaneqarnerisa	nalilersorneqarnissaat.
Taamatut	 nalilersuinermi	 anersaartorluarsinnaanerit	 ersersinniarne-
qartarpoq,	 taamaalillunilu	 puatit	 ilanngarneqassappata	 aamma	
qanoq	atsigisumik	ilanngaanissaq	nalilersoneqarsinnaassalluni.	
Napparsimasut	 puammikkut	 kræfteqartut	 aamma	 soorlu	 taakkuu-
gajupput	 puammikkut	 pujortarpallaarnermik	 napparsimalersima-
sut	 (KOL).	 Misissuinermi	 nalilerneqassaaq	 pilatsinnissat	 puavit	
sapissanngineraat.

Misissuinerit	annertunerit	allat
Nappaativit	 siaruaassimanera	 misissorniarlugu	 aaversissaatit	 misis-
sugassamik,	 aamma	 taamaaliornikkut	 nalilerniarneqassaaq	 tinguit	
tartullu	katsorsarneqarnissat	sapissannginneraat.	Kræftip	siaruaassi-
manera	 pasitsaanneqassappat,	 taava	 imaassinnaavoq	 annertuneru-
sumik	misissugaanissannik	neqeroorfigineqartutit.

Aalajangersimasumik	aaqqissuussamik	
kræfteqartunik	katsorsaaneq
Danmarkimi	 katsorsarneqartut	 pillugit	 ukioq	 2008-mi	 aprilimiit	
atuutilersumik	 immikkut	 aaqqissuussamik	 peqqissarneqarnissamik	
neqeroorfigineqartalerput.	 (Pakkeforloeb)	 Tassani	 puammikkut	
kræfteqartut	 isumannaatsumik,	 sukkasuumik	 ataannartumillu	 kat-
sorsarneqarnissaat	qulakkeerniarneqarpoq.
Siunertaavoq	 misissorneqarnerit	 katsorsarneqarnerillu	 ataqatigiis-
saarneqassasut,	 taamaalilluni	 assersuutigalugu	 utaqqisaqattaartar-
nissat	pisariaqanngitsut	atorneqannginnissaat.

Misissugassamik	piigaqarneq	(biopsi)

Qanoq	napparsimatigaanga?

Qanoq	napparsimatigaanga?
Katsorsarneqaatissat	pitsaanerpaaq	neqeroorutiginiarlugu	nakorsat	
paasiniassavaat	 nappaatit	 sumut	 killiffeqarnersoq.	 Nappaatip	 killif-
filersorneqarnerani	 aamma	 nappaatip	 qanoq	 ingerlanissaa	 takor-
looreerneqarsinnaavoq.		Puakkut		kræfteqarnermi		nakorsat		killiffiler-
suinerminni	 tinunerup	 qanoq	 annertutiginera,	 qinersinut	 ingerlaq-
qissimanera	 kiisalu	 timip	 ilaanut	 siaruaassimanera	 tunngavigisar-
paat.

Sananeqaatit	annerit	puanniitillugit	
nappaatip	killiffilersorneqarnera
Sananeqaatit	 minnerit	 puakkut	 kræfteqarfimmiitillugit	 nappaatip	
immikkoortitaarneqarnera	sisamanut	agguataarneqartarpoq.	
Taamaaliornermi	 apeqqutaatinneqartarpoq	 tinunerup	 sakissani	
timillu	 iluani	 siaruaassimanera.	 Kiisalu	 apeqqutaatinneqartarpoq	
qinersinut	allanullu	timip	iluanut	siaruaattoqarsimanera.

Tinunerup	 annertusiartornera	 siaruaassimaneralu	 ilutigalugu	 nap-
paat	imaannaanngissiartortutut	killiffeqartinneqartarpoq.	
Qinersit	 kræfteqarfiusut	 amerlaneruneri	 aamma	 nappaatip	 imaan-
naannginnerusutut	killiffilerneqarneranut	tunngaviusarpoq.	
Puaat	 avataatigut	 ilumiunut	 siaruaattoqarsimappat	 killiffik	 ajorner-
paatut	taaneqartarpoq.

Kræfteqarfimmi	sananeqaatit	minnerit	
atorneqartillugit	killiffilersuineq
Puakkut	 kræfteqarnermi	 sananeqaatit	 minnerit	 akuutillugit	 nap-
paatip	 killiffia	 ”killilimmik”	 aamma	 ”annertusisamik”	 taallugit	 im-
mikkut	inissinneqartarput.
Taamatut	 immikkoortitsineq	 katsorsaanissap	 pilersaarusiorneqar-
neranut	 iluaqutaasarpoq.	 Killiffeqarneq	 atorneqartillugu	 kræfteqar-
fiup	 qinngortarneqarsinnaanera	 ajornarneq	 ajorpoq,	 taamatuttaaq	
qinngortaaneq	 kemoterapiilu	 nakorsaasiutissallugit	 ajornarneq	
ajorpoq.

Katsorsaanerit	suut	atuuppat?
Nappaatip	 qanoq	 ittuunera	 killiffialu	 katsorsarneqarnissamut	 aalia-
ngiisuusarpoq.	Kræftip	peersinnaanera	siaruaassimaneralu	apeqqu-
taatinneqartarpoq.
Taamaattumik	 inummiit	 inummut	 katsorsaaneq	 allannguuteqar-
sinnaasarpoq.	 Kræfteqarfimmiittut	 sananeqaatit	 anneruppata	
minneruppatalu	 katsorsaaneq	 assigiinneq	 ajorpoq,	 taamaattumillu	
nassuiaatigineqarneri	immikkoorlutik.	Tamanna	kingusinnerusukkut	
atuarsinnaavat	sukumiinerusumik.

Puakkut	kræfteqarnermi	sananeqaatit	
annerit	atorneqartillugit	katsorsaaneq
Sananeqaatit	 annerit	 kræfteqarfimmiitillugit	 ajornanngippat	 pi-
lanneqartussaassaatit.	 Puammikkut	 kræfteqartut	 sananeqaatinik	
annernik	 nappaateqarfimmiititsisut	 ilaa	 tallimaraarterutit	 (20%)
pilanneqartarput	 kræfteqarfii	 peerniarlugit.	 Taakkualu	 amerlaner-
saat	 pilanneqareernermik	 kingorna	 kemoterapiimik	 nakorsaaser-
neqartarput.
Pilanneqarnissat	 ajornassappat	 qinngortarneqarnermik	 kemo-
terapiimillu	nakorsaaserneqarnissat	neqeroorutigineqassaaq.

Pilanneqarneq
Pilaanikkut	 puavit	 aappaa	 kræfteqarfik	 peerneqassaaq.	 Kræfti	
taamaallaat	 puanniippat	 anersaartornerluttuuguit	 kiisalu	 allatut	
pinartumik	nappaateqaruit	taava	puavit	iluata	ilaannaa	kræfteqarfik	
peerneqassaaq.	 Kræftip	 tinunera	 annertuujuppat	 puak	 tamaat	
peerneqarsinnaavoq.	 Pilanneqarnermi	 apeqqutaatinneqartarpoq	
kræfteqarfiup	inissisimaffia.
Pilanneqarnerup	 kingorna	 napparsimasut	 amerlanerit	 kemo-
terapeerneqarnissamik	neqeroorfigineqartarput	nangeqqinnginnis-
saq	qulakkeerniarlugu.

Katsorsaanerit	suut	atuuppat?

Pilanneqarnerup	kingunipilui
Napparsimasut	 pilatsissimasut	 amerlanerpaavi	 anniartarput,	 taa-
maattumik	nipaallisaatinik	nakorsaaserneqartarput	ullualunni.	
Kiisalu	quersornissamut		qanorlu	anersaartornissamut	timigissaasup	
siunnersuutai	iluaqutigineqarsinnaapput.
Pingaaruteqarpoq	 pujortarunnaarsimanissaq	 taamaaliornikkut	 pi-
lanneqarnerup	 kingorna	 kingunissat	 pitsanngorsarneqarsinnaam-
mata.
Tupatorunnaarnissaq	 pillugu	 allaaserisaq	 kingusinnerusukkut	 atua-
ruk.
Taamaattorli	 suliaritereernerup	 kingorna	 amerlasuut	 misigisarpaat	
sapaatit	 akunnerini	 arlalinni	 ippinniuuteqarneq.	 Kiisalu	 pilatsereer-
nerup	 kingorna	 aamma	 iki	 aanaalersarsinnaavoq,	 aseruuttoorto-
qarsinnaavoq	aammali	taqqat	milittoorsinnaallutik.
Amerlanersaat	 napparsimmavimmi	 sapaatip	 akunnera	 ataaseq	
marlulluunniit	 uninngasarput,	 kiisalu	 kingorna	 peqqissarnissartik	
pisariaqartittarlugu	sapaatip	akunnerini	sisamaniit	arfineq	pingasut	
tikillugit.	Puakkut	pilatsereernerup	kingorna	peqqissiartorneq	sivisu-
sinnaavoq.	 Nakorsaq	 oqaloqatiguuk	 sungiusarniarnissat	 pillugu,	
soorlu	nunagisanni	peqqissartarfeqarpat	tassani	peqqissarsinnaane-
rit	pillugu.
Pujortartaruit	aamma	tamanna	pilatsereernerup	kingorna	pisarisser-
suutaasinnaavoq,	soorlu	ikit	ajornerusumik	mamikkiartorsinnaalluni.	
Taamaattumik	pujortarunnaarnissaq	isumassarsiatsialaavoq.

Kemoterapii
Kemoterapii	nakorsaataavoq	peqqissaataat	inuup	sananeqaataanut	
toqunartortalik.	 Kemoterapii	 amerlanertigut	 timimut	 akuliunne-
qartarpoq	taqqat	aqqutigalugit	slange	iluaqutigalugu,	taamaaliornik-
kut	 nakorsaat	 timimut	 ingerlaartinneqassammat.	 Kemoterapiit	
assigiinngeqaat,	ilaat	iisartakkatut	atortinneqarsinnaapput.	

Pilanneqarnerup	kingunipilui



15

Kemoterapii	ilinnut	atortinneqarsinnaavoq	ulloq	ataaseq,	imaluunnit	
pingasut	 imaluunniit	ulluni	tallimani,	 tamannalu	pissalluni	sapaatip	
akunneri	pingasut	sisamalluunniit	qaangiukkaangata.	
Nalinginnaanerpaavoq	 kemoterapeertitsineq	 sisamat	 arfinillillu	
akornanni	 amerlassusilinnik	 atortinneqartarmat.	 	 Kemoterapiip	 na-
korsaasiunneqarnerata	 nalaani	 napparsimmavimmi	 uninnganissaq	
nalinginnaasumik	pisariaqarneq	ajorpoq.
Kemoterapii	 soorlu	 pilatsereernerpit	 kingorna	 ilinnut	 atortinne-
qarsinnaavoq	nappaativit	nangeqqinnginnissaa	qulakkeerniarlugu.	
Aamma	 kemoterapii	 ilinnut	 atortinneqassaaq	 kræfteqarfiit	 allamut	
siaruaaffiusimappat.	 Pilanneqarsinnaanngikkuit	 taava	 kemoterapii	
atortinneqassappat	 tamanna	 illit	 inuunerpit	 pitsaanerulernissaanik	
kinguneqarsinnaavoq	inuunerillu	sivisunerulersinnaalluni.
Katsorsartinnerpit	 ingerlanera	 malinnaaviginiarlugu	 sakissakkut	
nassavillu	 qulaatungaatigut	 tarrarsorneqassaatit	 CT-scanning	 ator-
lugu.	 Nakorsaq	 aamma	 aaviissaaq	 paasiniarlugu	 nakorsaatit	 tar-
tunnut	tingunnullu	sapersiinnginnersoq.

Kemoterapiip	kingunipilugisinnaasai
Kemoterapiip	 timit	 tamakkerlugu	 sunnissavaa.	 Taamaattumik	 ti-
minni	kræfteqarfiit	kisiisa	sunnerneq	ajorpai,	aammali	sananeqaatit	
peqqissut	 sunnerneqartarput.	 Tamanna	 kingunipiloqartinneqar-
tarpoq,	 tamakkuali	 amerlanertigut	 qaangiuttarput.	 Nakorsaatip	
sorpiaanera	apeqqutaalluni	kingunipiluit	allanngorarsinnaapput.	
Kingunipiluit		nalinginnaanerpaasut			tassaapput		qasoqqaneq,		meri-	
annguneq,	 nujaarunneq	 kiisalu	 nuissak	 isikkallu	 nuiisigut	 kakillaa-
latsineq.	 Kingunipiluit	 amerlanerpaat	 nakorsaasiinikkut	 iliuuseqar-
figineqarsinnaapput,	 nakorsartereernerullu	 kingorna	 nutsat	 naaq-
qittarput.	 Kemoterapiilli	 kingunerisaanik	 aamma	 aakkut	 akut	
peqqissut	eqqorneqarallartarmata	aseruuttooqqajaasarnissaq	naat-
sorsuutigineqassaaq.

Kemoterapii

Qinngortartinneq
Qinngortaanikkut	 kræftip	 sananeqaatai	 suujunnaarsinneqartarput,	
qinngortarneqarnerlu	 anniarnanngilaq	 aamma	 tamaasa	 minutsia-
lunnguaannarnik	sivisussuseqartarluni.	
Qinngortarneqarnerup	 nalaani	 napparsimmavimmut	 unitsinneqar-
nissaq	pisariaqarneq	ajorpoq,	nalinginnaasumillu	sapaatit	akunneri-
ni	 arfinillit	 sinnilaarnerini	 sapaatip	 akunneranut	 tallimariarluni	
qinngortarneqarneq	 pisarpoq.	 Qinngortarneqarnissaq	 nakorsaatis-
satut	 atortinneqartarpoq,	 kræfteqarfiup	 avataani	 qinerseqarfinnut	
siaruaattoqarsimappat	kiisalu	kræfteqarfik	pilattarneqarnikkut	peer-
neqarsinnaaneq	 sapernaraangat.	 Tamanna	 ilutigalugu	 qinngor-	
tarneqarneq	kemoterapiimik	ilassuserneqartarpoq	kræftip	nungun-
nissaa	anguniarlugu.	Qinngortaanerit	katillutik	30-iusut	 imaluunniit	
34-iusut	atortinneqartarput	tamannalu	sapaatit	akunnerini	arfinilinni	
arfineq	marlunniluunniit	pisarluni.	Tinunerit	minnerit	kræfteqarfiusut		
qinerseqarfinnullu	 	 siaruaassimanngitsut	 	 ilaanneeriarluni	 qinngor-
taaneq	aalajangersimasoq		(stereotaktisk	strålebehandling)	atorlugu	
nakorsaasiunneqarsinnaasarput	pilattaaneq	ajornaraangat.	
Qinngortaariaaseq	 taanna	 nalinginnaasumiit	 sakkortuneruvoq	
sammivinniillu	amerlanerusunik	tunniunneqartarluni.

Sulisut	peqqissaasut	tamanna	pillugu
oqaloqatigineqarsinnaapput	tamanna	pisariaqartissagaanni
Kemoterapii	 qinngortarneqarnerluunniit	 ilinnut	 atortinneqassatil-
lugu	peqqissaasut	allallu	sulisut	oqaloqatigisinnaavatit	kingunipiluit	
qanoq	ililluni	annikillisarneqarsinnaaneri	pillugit.

Qinngortartinneq

Qinngortarneqarnerup	kingunipilui
Kingunipiloqartitsinissamut	 apeqqutaavoq	 qinngortaaneq	 qanoq	
sakkortutiginersoq	qinngortarneqarfillu	qanoq	annertutiginersoq.	
Nakorsarneqartut	amerlasuut	qasoqqasarput	merianngullutillu.	
Amerlanersaasa	 misigisarpaat	 uinertik	 amerlertoq	 soorlu	 seqiner-
tippallaarsimanerni	tamanna	aamma	malunniuttartoq.
Sakissakkut	 qinngortarneqarnermi	 iisiuminaatsitsineq,	 anersaar-
tornerlunneq	quersornerlu	atugaanerusarput.	
Iisiuminaatsitsineq	 qinngortarneqareernerup	 kingorna	 sapaatip	
akunnialunnguit	qaangiunnerini	malunnarunnaartarpoq.	
Quersornerit,	 anernilunnerit	 kissarneqarnerillu	 qinngortarne-
qareernermi	 qaammat	 ataaseq	 marlulluunniit	 qaangiukkaangata	
aatsaat	 malunniuttarput,	 tamannalu	 nalinginnaasumik	 sapaatit	
akunnerini	marlussunni	atorneqartarluni.

Uumassuseqartutigut	pinnguutit
atorlugit	katsorsaaneq
Puakkut	 kræfteqarnermut	 nakorsaasiutigisinnaasanik	 ilisimatuut	
qasuttuillutik	 pitsanngorsaaniarlutillu	 ujartuiuarput.	 Pingaartumik	
napparsimasut	 tupatortuusimanngitsut	 kræfteqarfiisa	 akuisa	 sana-
neqaataat	annertunerusimappat	(adenocarcinom),	tamanna	iluaqu-
tiginerusarsimavaat.	 Nakorsaatissat	 nutaat	 piffissami	 matumani		
(2010)	 atuutsinneqalersussatut	 pilersaarutaasut	 ilimasaarutigine-
qarput.

Nappaatip	nangeqqinnerani	
nakorsaatigititaq
Katsorsarneqareernerup	 kingorna	 akuttunngitsunik	 misissuisoqa-
rajuttarpoq.	 Kræfteqarfik	 sananeqaatikkut	 annertunerusunik	 ako-
qarsimappat	ilaannikkut	nangeqqittoqartarpoq.	Nangeqqissimaguit	
taava	 nakorsanit	 aalajangerneqassaaq	 suna	 ilinnut	 nakorsaati-
gitinneqarsinnaanersoq.	
Kræfteqarfik	 qaratsamut	 siaruaassimappat	 taava	 qinngortaaneq	
kiisalu	nakorsaat	binyrebarkhormon	atortinneqartarpoq.	
Ilaanneeriarluni	 qaratsamiittut	 kræfteqarfiit	 pilaanikkut	 peerneqar-
sinnaasarput.
				

Qinngortarneqarnerup	kingunipilui



20

Kræftip	sananeqaatai	minnerit	
atorneqartillugit	nakorsarneqarneq
Puakkut	 kræfteqarnermi	 sananeqaatit	 minnerit	 atorneqartillugit	
nalinginnaasumik	 nakorsaatigitinneqartarpoq	 kemoterapii	 imma-
qalu	 qinngortaanermik	 ilassusiineq.	 Sananeqaatit	 minnerit	 kræf-
teqarfimmiitillugit	pilattaanikkut	kræftimik	nungusaaniarneq	qaqu-
tigorsuaq	 pisinnaasarpoq,	 -	 taamaattoqartillugumi	 kræfti	 puaat	
avataasigut	aamma	pinngorsimasarmat.		Kræfteqarfiup	inissisimaffia
qinngortarneqarsinnaatillugu	 katsorsaaneq	 qanoq	 ingerlanneqar-
sinnaanersoq	nalunaallisarpoq.	

	 ·	 Nappaat	annertuallaanngippat	taava	qinngortaaneq	
	 	 kemoterapiilu	ataatsikkut	nakorsaatigitinneqartarput,	
	 	 tamatumunnga	ilanngullugu	qarasaq	kræfteqarfiunngik-
	 	 kaluartoq	qinngortaaneq		ingerlanneqartarpoq	nappaat	
	 	 aamma	qaratsamut	annguteqinammat.
	 ·	 Nappaat	puaat	avataannut	ingerlasimatillugu	salliutillugu	
	 	 nakorsaasiunneqartarpoq	kemoterapii.	

Kemoterapii
Kemoterapii	 tassaavoq	 nakorsaat	 sananeqaatinut	 suujunnaarsit-
sisartoq,	 nakorsaallu	 taqqakkut	 slangennguakkoortillugu	 aammut	
akuliutsinneqartarpoq.	
Kemoterapiit	 assigiinngitsuupput	 arlallit,	 sorleq	 atorneqassanersoq	
aalajangiiffigineqareeraangat	 nakorsaasiineq	 sapaatip	 akunneranut	
pingasoriarluni	 sisamariarluniluunniit	 sapaatit	 akunnerini	 sisamani	
arfinilinniluunniit	 ingerlanneqartarpoq.	 Nakorsaasiinermi	 nappar-
simmavimmi	 uninnganissaq	 nalinginnaasumik	 pisariaqarneq	
ajorpoq.		
Nakorsartinnerup	 nalaani	 sakissakkut	 nassakkullu	 tarrarsorneqar-
tassaatit	 (CT-scanning)	 taamaaliornikkut	 takuneqarsinnaaniassam-
mat	 nakorsaat	 qanoq	 sunniuteqarnersoq.	 Tamatuma	 saniatigut	
nakorsat	aaviisarput	takuniarlugu	tartut	tinguillu	nakorsaatit	sapin-
nginneraat.	 Nakorsarneqarnerpit	 nalaani	 pujortarunnaavinnissat	
pingaaruteqarpoq,	taamaaliornikkummi	peqqissarnerup	iluatsilluar-
nissaa	qaninnerusarmat.
Pujortarunnaarneq	 pillugu	 kingusinnerusukkut	 sukumiisumik	 atua-
gassaqassaaq.

Kræftip	sananeqaatai	minnerit	atorneqartillugit	nakorsarneqarneq

Kemoterapiip	kingunipilui
Kemoterapeerneqarnikkut	timi	tamarmi	sunnerneqartarpoq.	
Taamaattumik	 sananeqaatit	 napparsimasut	 kisimik	 suujunnaar-
sinneqarneq	 ajorput	 aammali	 sananeqaatit	 peqqissut	 sunnerne-
qartarlutik.	 Tamanna	 kingunipiloqartinneqartarpoq	 annertusinnaa-
sunik	tamakkuli	amerlanertigut	qaangiuttarput.
Kemoterapii	 sorleq	 atorneqarnersoq	 apeqqutaalluni	 kingunerit	
suuneri	 nalunarunnaartarput.	 Nalinginnaanerpaat	 tassaapput	 qa-
soqqaneq,	 meriannguneq,	 nujaarunneq	 kiisalu	 assaat	 isikkallu	
inuai	 kakillaalussinnaasarput.	 Kingunipiluit	 nakorsaasiinikkut	 ilua-
quserneqartarput,	 nutsallu	 nakorsarneqarneq	 qaangiutereeraangat	
naaqqittarput.
Kemoterapiilli	aamma	timip	sananeqaatai	peqqissut	sunnertarmagit,	
nakorsartinnerup	nalaani	aseruuttoornissaq	qaninnerusarpoq.

Qinngortartinneq	kemoterapiilu
ataatsikkut	nakorsaatigineqarnerat
Nappaatip	 aallaqqaataata	 tungaani	 sananeqaatit	 minnerit	 kræfte-
qarfimmiitillugit	 nakorsaatigitinneqartarpoq	 kemoterapii	 kiisalu	
puakkut	avataasigullu	qinerseqarfikkut	qinngortarneqarneq.	
Kemoterapiip	 aallartinnerata	 kinguninngua	 qinngortaaneq	 aallar-
tinneqassaaq,	 taamaalilluni	 nakorsaatit	 marluutillugit	 atortinne-
qarneranni	nappaatip	sananeqaatai	aserorneqartarput.	
Qinngortarneqarneq	 anniarnanngilaq	 minutsialunnguanilu	 pinerit	
tamaasa	 ingerlanneqartarluni.	 Nakorsarneqarnerup	 nalaani	 nap-
parsimmavimmi	uninnganissaq	pisariaqarneq	ajorpoq.	
Nakorsaasiineq	 ullormut	 marloqiusaatinneqarsinnaavoq	 sapaatip	
akunneranut	 ullunut	 tallimanut	 agguarlugu	 tamannalu	 sapaatit	
akunnerini	 pingasuni	 ingerlanneqarsinnaalluni,	 imaluunniit	 nakor-
saasiineq	 ullormut	 ataasiinnaasinnaavoq	 sapaatip	 akunneranut	
tallimariarluni	 atortitaq,	 tamarmilu	 sivisussusia	 sapaatit	 akunnerini	
arfinilinni	pisinnaalluni.
Nakorsartinneq	 iluatsissimarpasippat	taava	qaratsakkut	qinngortar-
neqarnissannik	 neqeroorfigineqarsinnaavutit	 nappaatip	 nangeq-
qinnginnissaa	qulakkeerniarlugu.
Qinngortaanerit	qulit	sapaatit	akunnerinut	marlunnut	agguataarlu-
git	atortinneqassapput.

Kemoterapiip	kingunipilui

Qinngortartinnerup	kingunipilui
Qinngortartinnerup	 nalaani	 imaluunniit	 kingorna	 kingunipiluit	
atorneqalersinnaapput.	 Qanoq	 annertutiginerinut	 apeqqutaassaaq	
qinngortaaneq	 sumeerpiarnersoq	 imaluunniit	 qanoq	 sakkortutigi-
nersoq.	 Amerlanerpaat	 ammimikkut	 aappillertoorsinnaasarput	
pullattoorsinnaasarlutillu,	soorlulu	ameq	pullalilaarsinnaasoq,	soorlu	
seqinertippallaarsimanermi	taamaattoqartartoq.
Tamanna	 ukioq	 ataaseq	 imaluunniit	 sivisunerusoq	 atorneqartar-
poq.	 Kiisalu	 immaqa	 qasoqqaneq	 merianngunerlu	 misigineqar-
sinnaasarlutik.
Sakissakkut	qinngortarneqarneq	kinguneqarsinnaavoq	iisiniarnikkut	
ilungersunartorsiornermik,	 anersaartornerlulernermik	 kiisalu	 quer-
sulernermik.	 Iisiniarneq	 qinngortartereernerup	 kingorna	 sapaatit	
akunneri	 marlussuit	 qaangiunnerini	 nalinginnaasumik	 iluarsiartor-
tarpoq.	Querunnerit	anersaartornerlunnerillu	qinngortartereernerup	
kingorna	 qaammatini	 siullerni	 aatsaat	 malunniussinnaasarput	
taamalu	misissuiffigineqarnissaat	pisariaqartarluni.
Qaratsakkut	 siaruaattuunnginnissaq	 qulakkeerniarlugu	 qinngor-
tartissimaguit	 tamanna	 merianngunermik,	 niaqorlunnermik	 qasoq-
qanermillu	 kinguneqarsinnaavoq.	 Kingunipiluit	 nakorsartereerne-
rup	 kingorna	 piaartumik	 atorneqalersinnaapput,	 tuaviortumilli	
qaangiukkiartorsinnaallutik.
Ilaat	 silalussinnaasarput	 meriartarlutillu	 -	 tamanna	 nakorsaammik	
binyrebarkhormonimik	akiorniarneqartarpoq.

Nappaatip	nangeqqinnerani	nakorsartinneq
Nakorsartereernerup	 kingorna	 nakorsaniit	 akuttunngitsumik	 missi-
sorneqartassaatit.	 Kræfti	 timip	 sananeqaataanik	 minnernik	 akoqar-
toq	 nangeqqissinnaasarpoq,	 taamaattoqassappat	 nakorsaasiinissaq	
qanoq	ittuunersoq	nakorsaniit	nalilersorneqartarpoq.

Nakorsartinnerup	nalaani	napparsimma-
vimmi	sulisut	oqaloqatigikkit
Qinngortarneqassaguit	 kemoterapiilluunniit	 atortinneqassappat	
tamassuma	 kingunerisinnaasaasa	 annikillisarnissai	 pillugit	 sulisut	
ikiuisinnaapput	ilitsersuillutik	siunnersuillutillu.		

Qinngortartinnerup	kingunipilui



24

Allatigut	nakorsaasiisoqarsinnaava?
Misiliutaalluni	nakorsaatissinneqarneq
Misiliutaalluni	 nakorsaateqarneq	 tassaavoq	 nakorsaatinik	 nutaanik	
misiliilluni	 ilisimatusaatigalugu	 misilittaaneq.	 Nakorsaatit	 misiliu-
taasut	 ilumut	 iluaqutaanerat	suli	uppernarsaatitaqanngillat.	Taman-
na	 pisarpoq	 nakorsaatit	 pisortaniit	 akuerineqarnissaat	 sioqqullugu,	
misiliutaasullu	 inuit	 immikkut	 akuersisimasut	 aalajangersimasumik	
amerlassuseqartarput.
Misiliutaalluni	 nakorsaaserneqarnissamut	 kikkut	 peqataanissaat	
pillugu	immikkut	aalajangersagaqanngilaq.	Misiliutaanermi	apeqqu-
taatinneqartarpoq	 kræftip	 suunera,	 kræfteqarluni	 paasisaqaq-
qammersuuneq,	 imaluunniit	 katsorsarneqaraluarnerup	 kingorna	
nangeqqittoortuuneq.	 Aamma	 apeqqutaasarpoq	 tinunerup	 qanoq	
angitiginera	 imaluunniit	 siaruaassimanera.	 Kiisalu	 siusinnerusukkut	
qanoq	ittumik	katsorsartissimaneq	apeqqutaaqataasarpoq.
Misiliutaasut	 tamarmik	 aalajangersimasumik	 pilersaarusiorfigine-
qartarput,	 soorlu	 qanoq	 sivisutigisumik	 misiliutaanissaq	 ilaallu	
ilanngullugit.

Misileraataasumik	katsorsaaneq
Misileraatasumik	 katsorsaaneq	 tassaavoq	 siusinnerusukkut	 atorsi-
managu	 kiisalu	 suli	 paasilluarneqanngitsoq	 ilumut	 katsorsaataa-
sinnaanersoq,	 tassa	 kinguneqarluarsinnaaneranik	 uppernarsivinne-
qanngitsumik	misileraalluni	katsorsaaneq.
Aalajangersimasumik	maleruagassiisarneq	qaqutigorsuaq	pisarpoq,	
kiisalu	misileraataasumik	katsorsaasoqartarpoq	allatigut	soriusissaa-
runnermi.
Siunertaavoq	 toqqutaasinnaasumik	 nappaatillit	 ataasiakkaat	 nap-
paateqarnerini	pitsaanerpaamik	iliuuseqarfiginiarneqarnerat.
Misileraataasumik	 katsorsaanerit	 pisarput,	 kræfteqartunut	 katsor-
saavinni		immikkorluinnaq		pitsaassusilimmik		qaffasissumillu	ilisima-
tusarfiusuni.	 Kræftimik	 napparsimasut	 misileraataasumik	 katsor-
sagassatut	 Peqqinnissakkut	 Qullersaqarfimmut	 saaffiginnissutaa-
sarput	 innersuunneqartarlutillu.	 Misileraataasumik	 katsorsaaneq	
pillugu	immikkut	ilisimasallit	suleqatigiisitat	Peqqinnissamut	Quller-
saqarfimmut	innersuussisarput	siunnersuisarlutillu.

Allatigut	nakorsaasiisoqarsinnaava?

Periutsit	ilisimatusarnikkut	akuerisaan-
ngitsut	atorlugit	katsorsaaneq
Tamanna	katsorsaariaaseq	tassaavoq	napparsimmavinni	nakorsaniit	
nalinginnaasumik	neqeroorutaaneq	ajortoq.	
Katsorsaatissatut	 immikkut	 akuerisaasut	 nakorsamiit	 itigartitsissu-
tigineqarsinnaanngillat.	Taamaattoq	illit	soorunami	toqqarsinnaavat,	
katsorsartinnissat	 nakorsamiit	 neqeroorutaasoq	 ilallugu	 periaatsit	
ilisimatusarnikkut	akuerisaanngitsut	atorlugit	katsorsartinnissat.	
Taamaallaat		eqqumaffigiinnassavat		immikkut	akuerisaanngitsut	tas-	
saammata	 ilisimatuussutsikkut	 misileraanertaqanngitsut,	 taamaat-
tumillu	 sunniutaat	 imaluunniit	 kingunipiloqarneri	 erseqqissumik	
uppernarsaatitaqanngitsut.
Immikkut	akuerineqanngitsut	nakorsaatiginiartakkat	napparsimma-
vinni	 katsorsaatinut	 nakorsaatigitinneqartunut	 sunniisinnaasunik	
aamma	 ilaqarsinnaapput.	 Taamaattumik	 katsorsartinnerit	 tamak-
kuninnga	 ilassusissagukku	 tamanna	 pillugu	 nakorsaq	 oqaloqati-
gissallugu	pingaaruteqarpoq.

Katsorsartinneq	naammassippat
qanoq	pisoqassava?
Katsorsartinnerit	 naammassippat	 nukissaqanngitsutut	 qasoqqasu-
tullu	misigiguit		tamanna	nalinginnaalluinnarpoq.	
Katsorsartissimasut	ilaat	amerlasuut	kingunipilutsitsisarput	ataavar-
sinnaasunik	tamannalu	sungiunniartariaqartarpoq.
Ilaat	 angerlarsimaffimmi	 suliassanut,	 soorlu	 eqqiaanernut	 ikiortari-	
aqartarput,	 ilaallu	 peqqissaasumik	 ornigarneqarnissaminnik	 pisari-
aqartitsisarput.	Tarnip	 pissusaanut	 immikkut	 ilisimasalimmik	 pisari-
aqartitsiguit	tamanna	pillugu	nakorsat	saaffigisinnaavat.	
Kiisalu	 amerlasuut	 iluaqutigisarpaat	 kræfteqarsimasunut	 siunner-
suisarfeqarpat	taakkua	atorluarnissaat.

Periutsit	ilisimatusarnikkut	akuerisaanngitsut	atorlugit	katsorsaaneq

Misissortinneq
Katsorsarneqarnerit	 naammassereerpat	 nakorsamiit	 misissorne-
qassaatit.	 Pilattartissimaguit	 ukiut	 marluk	 ingerlanerini	 nakorsiar-
tarfimmi	misissorneqartassaatit.	
Kemoterapii	qinngortarneqarnerlu	katsorsaataasimappata	neqeroor-
figineqassaatit	 ukiuni	 tallimani	 kræfteqartunut	 katsorsaavimmi	 mi-
sissorneqartarnissannik.	 Nakorsiarnerni	 imaassinnaavoq	 tarrarsor-
neqartutit	imaluunniit	CT-	scannerneqartutit.	
Katsorsarneqareernerpit	 nalaani	 imaassinnaavoq	 malussarnerit/ip-
pigusunnerit		nutaat		allaanerusut		atoritit.		Taamaattoqartillugu	pine-
rit	 tamaasa	 imaanngilaq	 nappaatit	 nangeqqittoq,	 taamaattoq	
malussarnerit/ippigusuutit	 sukumiinerusumik	 misissorneqartaria-
qartarput.	 Nappaativit	 nangeqqinnissaa	 akiorluarsinnaanerussavat	
tupamik	 pujortarunnaarnikkut.	 Kiisalu	 akiuussutitsialaavoq	 imigas-
samik	 aalakoornartumik	 pisarnerit	 annikitsunnguuppat,	 tassa	 Peq-
qinnissaqarfiup	 Aqutsisuanit	 annertussusissanik	 innersuussutit	
malikkukkit	 iluaqutaanerussaaq.	 Siunnersorneqarnissat	 ilitsersuun-
neqarnissallu	 pisariaqartikkukku	 tamanna	 pillugu	 nakorsat	 oqalo-
qatigisinnaavat.

Nappaatip	nangeqqinnissaanut	
ersissuteqarneq
Katsorsartinnerpit	 kingorna	 ilisimasariaqarpat,	 illit	 ilinnullu	 at-
tuumassuteqartut		siornatigutut		inuunerisimasamut,		soorlumi		piso-
qarsimanngitsutut	 pissuseqarlusi	 inuunersi	 nangeqqikkissi,	 ta-
mannami	 ajornakusuussaqaaq.	 Nappaateqarsimasut	 amerlaqisut	
nappaatip	nangeqqinnissaanut	annilaangatuunngortarput	timimilu	
pisut	assut	eqqumaffigilersarlugit.
Aamma	illit	taamatorluinnaq	misigiguit	,	ilinnut	iluaqutaasinnaavoq	
ernumassutitit	 pillugit	 nakorsat	 oqaloqatigigukku.	 Allat	 ilittut	 nap-
paateqarsimasut	aamma	misigisaat	pillugit	oqaloqateqartarsinnaas-
saatit,	soorlu	sumiiffinni	ikorfartoqatigiinnik	aallartitsisoqarsimappat.

Misissortinneq

Peqqisseqqissaanga?
Kræftimik	 nappaateqalersimagaanni	 tamanna	 amerlasuunit	 tupa-
rujussuassutaasarpoq.	Amerlasuuni	eqqarsaat	siulleq	tassaasarpoq:	
Toqussaanga?		Puakkut	kræfteqarneq	nappaataavoq	imaannaanngit-
suusoq	 taamaattumillu	 peqqisseqqinnissamut	 apeqqutaasut	 pin-
gaarnerit	 ilagaat	 kræftip	 paasineqajaarsimanera,	 piaartumik	 kat-
sorsaanerup	 pisinnaasimanera	 kiisalu	 kræfteqarfiup	 siaruaassima-
nera.

Naatsorsueqqissaarnerit	qanoq	ippat?
Tullinnguullugu	 atuarneqarsinnaavoq	 Danmarkimi	 naatsorsueq-
qissaarnerup	 kingorna	 paasisat	 qanoq	 ittuunerat.	 Taakkua	 ta-
kussutaasinnaapput	 kræfteqartut	 qanoq	 amerlatiginerinut,	 taak-
kualu	 ilaat	 qassit	 kræftemik	 toqquteqarnersut.	 	 Pingaaruteqarpoq	
paasissallugu	 naatsorsueqqissaarnerit	 illerpiaq	 nappaateqarninnut	
tunngatillugu	 takussutaasinnaanngimmata,	 tassa	 inuit	 ataasiakkaat	
qanoq	pinissaannut	uppernarsaataanngimmata.	Nappaativit	killiffia	
tikkuussisinnaavoq	 peqqisseqqissinnaaninnut.	 Taamaattorli	 utoq-
qaassuseq,	 angutaaneq	 arnaanerluunniit	 imaluunniit	 allanik	 nap-
paateqartuuneq,	 timip	 nukittussusia,	 qanorlu	 inooriaaseqarnerit	
apeqqutaasinnaapput.	 Nakorsat	 aperisinnaavat	 illit	 nappaatit	 pillu-
gu,	 taamaattoq	 nakorsat	 aamma	 ilimagissanngilat	 qularnaatsumik	
akissuteqarsinnaassasoq.		Puakkut	kræfteqarnermi		timip	sananeqaa-
tai	 annerit	 minnerillu	 kræftimiitillugit	 nappaatip	 qaangerneqar-
sinnaaneranut	 tunngasut	 paasiniaqqissaassagaanni	 tamanna	 Dan-
markimi	Kræftimut	akiuiniartut	kattuffissuanni,	Kræftens	Bekæmpel-
se-mi	 internet-ikkut	 nittartakkami,	 www.cancer.dk-mi	 alakkarter-
neqarsinnaavoq,	allaaserisalli	tassani	qallunaatut	allaaserisaapput.
Danmarkimi	 kræfteqartut	 naatsorsoqqissaarneqarneraniit	 paasisat	
kingulliit	imaapput:

Peqqisseqqissaanga?

	 ·	 Angutit	kræftimik	toqquteqartut	amerlanersaasa	tullii	
	 	 puammikkut	kræfteqartuunermik	toqquteqartuupput,	
	 	 arnalli	kræfteqarnermik	nappaateqarlutik	toqusut	
	 	 amerlanersaasa	pingajuat	puammikkut	kræftemik	
	 	 toqquteqartuupput.
	 ·	 30-iinnarnik	ukioqarlutik	puakkut	kræfteqartut	takussaapput,	
	 	 ukioqqortusiartornertillu	ilutigalugu	puakkut	kræftimik	
	 	 toqquteqartut	amerliartorput,	taakkua	amerlanersaat	70-it	
	 	 missaannik	ukioqartuullutik.	
	 ·	 Angutit	tamarmik	6	%-ii	puammikkut	kræfteqarnermik	
	 	 toqquteqarnissaat	ilimagineqarpoq,	arnat	4	%-ii	taamak	
	 	 ilimagineqarlutik	taakkua	tamarmik	75-inik	
	 	 ukioqalereersimasunut	atuullutik.
	 ·	 Puakkut	kræfteqartut	amerlanersai	Europap	kitaaniipput	
	 	 Amerikkallu	avannaaniillutik,	puakkut	kræfti	
	 	 qaqutigoornerpaalluni	Indiami	latinamerikamilu.

Kræfti	peerneqarsinnaanngippat	taava?
Puakkut	kræfteqarneq	tamatigut	qaangerneqarsinnaaneq	ajorpoq.
Taamaattoqartillugu	 nakorsaniit	 neqeroorutigineqartarpoq	 anniaa-
teqarnaveersaartitsiniarluni	nakorsaasiineq.	
Anniaateqartitsinaveersaartitsiniarluni	 nakorsaasiineq	 nalinginnaa-
sumik	 peqqissivissutaaneq	 ajorpoq,	 taamaattoq	 inuuneq	 sivitsor-
neqarsinnaavoq	kiisalu	inuuneq	pitsaanerulersinnaavoq.	
Tamanna	 isumaqarpoq	 aaqqissinnaanngitsumik	 kræfteqartuulluni	
inuuneq	atorneqartariaqartoq.

Kræfti	peerneqarsinnaanngippat	taava?

Anniarnaveersaasiilluni	nakorsaasiineq
Napparsimasut	 amerlasuut	 anernilunnermik,	 quersornermik	 iggiar-
lunnermillu	eqqugaasarput.
Anernilunneq	 qasoqqanikkut	 imaluunniit	 timip	 qasunarneratigut	
annertusinerusarpoq	 ajornerulersinnaasarlunilu	 ersissuteqarujus-
suarnikkut.
Napparsimasut	ilaat	anersaartuummik	ilt-ilersorneqartariaqartarput.	
Assigiinngitsutigut	 oqilisaataasunik	 periarfissaqartarpoq,	 soorlu	
nuammut	 kaanngarsaatinik,	 anniarnaveersaatinik	 qinngortaaner-
millu	 nakorsaasiinikkut.	 Aamma	 anersaartuutinnut	 iggissannullu	
ruujorinnguamik	 ikkussivigineqarsinnaavutit,	 qinersitit	 annertusisi-
mappata,	 taamaaliornikkut	 anersaartornerit	 nerisinnaanerillu	 oqili-
sarneqarsinnaammat.	 Kiisalu	 tagiartuisartumiit	 ilitsersorneqar-
sinnaavutit	anersaartornerit	qanoq	oqilisaavigisinnaanerlugu.	
Ippigisatit	 annerisatillu	 qanoq	 iluarsiivigineqarnissaat	 pillugu	 na-
korsat	tamatuminnga	oqaloqatigiuk.

Sooq	puakkut	kræfti	pinngortarpa?
Puakkut	 kræfteqarneq	 kræfteqaatinut	 nalinginnaanerusunut	 ilaa-
voq,	amerlanertigullu	pujortartarneq	pissutaasarpoq.
Akulikitsumik	 sivisuumillu	 pujortartuuneq	 kræfteqalernissamut	
qanillisaataasarput.	Taamaattoq	 aamma	 pujortartuunngikkaluarluni	
pujortartut	 akornanniilluni	 putsumik	 najuussuisarneq	 puakkut	
kræfteqalissutaasinnaavoq.	 Pujortartartuunngitsoq	 pujortartumik	
inooqateqartoq	 pujortarfiusumiittorlu,	 pujortarneq	 ajortumut	
pujortarfiunngitsumulli	 sanilliullugu	 puammigut	 kræfteqalernis-
saminut	20	pct-mik	qaninnerusarpoq.
Silaannaap	 mingutsinneqarnera,	 aspest	 aamma	 radon	 puakkut	
kræfteqalernissamut	 qanillisinnaapput,	 pingaartumik	 pujortar-
tuugaanni.	 Tassa	 kræfteqalissutaasinnaasut	 akuutissat	 arlallit	
sunniippata	 qaavatigullu	 pujortartuugaanni	 kræfteqalernissaq	
qaninnerusarpoq.

Uanga	nammineq	qanoq	iliorsinnaavunga?
Kræftimik	 nappaateqartut	 amerlasuut	 soqutigisarpaat	 namminneq	
qanoq	 iliuuseqarsinnaanertik.	 Nerisat,	 tupa,	 imigassaq	 aalakoornar-
torlu	taakkuupput	illit	qanoq	iliuuseqarfigisinnaasatit.

Anniarnaveersaasiilluni	nakorsaasiineq

Nerisat	kiisalu	qasujaallisarnerit
Kræftimik	 nappaateqartut	 sanigorajuttuusarput.	 Ilaat	 piffissami	
sivisuumi	 nererusussuseqarneq	 ajorput,	 merianngullutik,	 iisiumi-
naatsitsillutik	 allatigullu	 iisat	 aqqutaanni	 erlavinni	 akornuteqara-
jullutik.	
Kræfteqartut	 nappaateqanngitsunut	 sanilliullutik	 inuussutissarta-
qarnerusunik	 iisaqartariaqarput,	 nerisaat	 protein-eqarnerussapput	
orsoqarnerullutillu.	Tamanna	pillugu	nakorsaq	peqqissaasorluunniit	
siunnersoqqulluni	oqaloqatigineqarsinnaavoq.
Kræftimut	 katsorsartinnerup	 nalaani	 kingornanilu	 napparsimasut	
amerlasuut	timimikkut	qasujaallisarunik	ajunnginnerutittarpaat,	taa-
maaliornermikkut	 timimikkut	 tarnimikkullu	pitsaanerusumik	atuga-
qartaramik.	Timigissarnissaq	 pillugu	 nakorsaq	 oqaloqatigiuk	 qanoq	
iliorsinnaanerit	susinnaanerillu	pillugu.

Pujortartarpit?
Puakkut	 kræfteqaruit	 pujortartartuullutillu	 pujortarunnaartariaqar-
putit.	 Peqqissarnerit	 pujortarnerpit	 sunnertarpaa,	 pilatsinninni	
imaluunniit	 qinngortartinninni	 ajortumik	 kinguneqartitsisinnaam-
mat.
Soorlu	 pilatsinnerup	 kingorna	 ikit	 mamisikkuminaannerussapput	
pujortartaruit.	Aammaa	 pujortartuunerit	 pissutigalugu	 	napparsim-
mavimmi	 uninnganerit	 sivitsorsarneqarsinnaavoq.	 Kiisalu	 nappaati-
vit	nangeqqissinnaanera	qanillisarnerussavat	pujortartaruit.

Pujortartuuguit	pujortarunnaarnissamut	
ikiorneqarusuppit?
Pujortarunnaarniarneq	 assut	 ajornakusoorsinnaavoq.	 Pingaartumik	
napparsimanerup	nalaani	ajornakusoorsinnaavoq.		Peqqinnissaqarfiit	
amerlasuut	 kommunillu	 allaffii	 pujortarunnaarnissaq	 pillugu	
siunnersuisinnaapput.	Taamaattumik	 nakorsat	 peqqissaasullu,	 kiisa-
lu	 kommunit	 allaffii	 sumiiffimmiittut	 saaffigineqarsinnaapput	 ape-
raluni	pujortarunnaarusuttunut	qanoq	periarfissaqarnersoq.	

Nerisat	kiisalu	qasujaallisarnerit

Tamatuma	saniatigut	Paarisa	piffissap	ilaani	pujortarunnaarnissamik	
ilitsersuisarpoq.	 Tamanna	 pillugu	 aamma	 peqqinnissaqarfimmi	
sulisut	 aperineqarsinnaapput.	 Taamaattoq	 aamma	 qallunaatut	
paasisartunut	internet-ikkut	saaffiginnittoqarsinnaavoq	uunga:	
Kræftens	 Bekæmpelse	 i	 Danmark.	 Nittartagaq	 una	 alakkarterlugu:	
www.cancer.dk/tobak	
Pilanneqareernermi	 timimi	 ikit	 mamiaarnerusarput	 pujortartuun-
ngikkaanni.	 Peqqinnissamut	 Aqutsisoqarfiup	 innersuussutigaa	
pilatsereernerup	 kingorna	 sapaatit	 akunnerini	 8-12-ni	 pujortan-
nginnissaq,	 taamaakkaluartoq	 pitsaanerpaavoq	 pujortartaqqilin-
nginnissaq.		Iluaqutaanngilaq			pujortarneq			annikillisillugu,			pujorta-
runnaavinnissaq	 pisariaqarpoq.	 Qinngortartinnermi	 angusarisassat	
pujortartuunngitsunut	pitsaanerusarput.

Aalakoornartutorpallaarpit?
Inuit	imigassamik	aalakoornartumik	killigititaasuniit	sinniillutik	atui-
sut	pilattartittussaasullu	pilattartereernerminni	eqqugaanerusarput,	
soorlu	 ikikkut	 aseruuttoornernik,	 uummatikkut	 puakkullu	 peq-
qiilliornermik	 kiisalu	 ikikkut	 aanaartitsinernik	 ikillu	 mamikkumaa-
taarnerannik.	 Aalakoornartutortut	 aalakoornartutorneq	 ajortunut	
sanilliullutik	napparsimmavinni	uninnganerat	sivisunerusarpoq.	
Katsorsarneqareernerup	 kingorna	 innersuussutaasarpoq	 aalakoor-
nartutussagaanni	 tamanna	 killilersimaarniartariaqartoq,	 soorlu	
killigititaasut	qaangernagit	aalakoornartutortoqartassasoq.
Peqqinnissamut	 Aqutsisoqarfiup	 aalakoornartutornissamut	 killigi-
titai
	 ·	 Arnanut	immiaaqqap	ataatsip	aalakoornartuata	nalinga	
	 	 uuttuutigalugu,	sapaatit	akunnerinut	ataatsimut	14-it	
	 	 sinnernissaat	inassutigineqanngilaq
	 ·	 Angutinut	immiaaqqap	ataatsip	aalakoornartuata	
	 	 nalinga	uuttuutigalugu,	sapaatit	akunnerinut	ataatsimut	21-it	
	 	 sinnerneqarnissaat	inassutigineqanngilaq
	 ·	 Amerlanerpaamik	ataatsikkut	tallimat	sinnerlugit	imernisaat	
	 	 innersuussutigineqanngilaq

Aalakoornartutorpallaarpit?

Aalakoornartutornerup	allanngortin-
nissaanut	ikiorneqarusuppit?
Nappaatit	 pillugu	 suliaritinnissat	 sioqqullugu	 aalakoornartutortar-
nerit	 annikillisarniarlugu	 nakorsat	 imaluunniit	 napparsimmavimmi	
sulisut	 siunnersortigisinnaavatit.	 Kiisalu	 sumiiffinni	 pitsaaliuinermik	
siunnersorteqarfiusuni	 sullissisut	 aalakoornartumillu	 ajornartorsiu-
teqartut	pillugit	siunnersuisinnaasut	saaffigisinnaavatit.
Sumi	 ikiorneqarsinnaavunga	 imaluunniit	 siunnersorneqarsinnaa-
vunga?
Kræftimut	akiuiniarluni	suliniaqatigiiffik,	Neriuffik	Kalaallit	Nunaanni	
sumiiffinni	 amerlasuuni	 immikkoortortaqartaqarfeqarpoq.	 Ilinnut	
qaninnerpaaq	 sumiinnersoq	 qanorlu	 saaffigineqarsinnaanersoq	
pillugu	 napparsimmavimmi	 sulisunut	 nakorsamullu	 paasiniar-
sinnaavat.	 Imaluunniit	 Neriuffiup	 Kattuffia	 Nuummiittoq	 saaffigi-
sinnaavat	uunga:

Neriuffikt	Kattuffiat
Postboks	1546
Aqqusinersuaq	48
3900	Nuuk
Tlf.	+299	49	04	89	Fax:	+299	31	25	04
E-mail:	neriuffik@greennet.gl
Internetikut	nittartagaq:	www.neriuffik.gl

